ქართული-ჩემი სახელმწიფო ენაა
    	ყოველთვის, როცა ჩემი სკოლის კარებს შევაღებ,  კედელზე დიდი, უზარმაზარი ასოებით გაკეთებულ წარწერას ვხედავ: ,,ჩემი საქართველო აქ არის’’. მერე ნაბიჯ–ნაბიჯ, კიბე–კიბე, ფიქრებში გართული ავდივარ ზემოთ და ილია ჭავჭავაძის სურათი მიღიმის. მახსენდება მისი სიტყვები ,,მამული, ენა სარწმუნოება“
 ჩემი საქართველო, ჩემი სამშობლო, ჩემი მამული… მე აქ დავიბადე, აქ გავიზარდე, აქ
ვსწავლობ, აქ ვცხოვრობ… არა, ქართველი არ ვარ. ამაყად ვიტყვი: მე სომეხი ვარ… და 
უფრო ამაყად ვამბობ: საქართველო ჩემი სამშობლოა, ქართული ჩემი სახელმწიფო 
ენაა, საქართველო ჩემია.
   	ის პატარა, მაგრამ ულამაზესი ქვეყანაა, ეს ის ქვეყანაა სადაც უწმინდეს სალოცავად ენა და სარწმუნოება გაუხდიათ, მათ სისხლით დაუცავთ,  სისხლით მოუპოვებიათ და კარგათ იციან, რომ ენის გარეშე ერი გადაშენდება. კარგად ესმით ამ მონაპოვარის ფასი და ამიტომაა, რომ პატივს სცემენ და აფასებენ ჩემს ეროვნულ ღირებულებებს: ენას, სარწმუნოებას, კულტურასა და ადათ-წესებს.
მე  მიყვარს საქართველო.   სიტყვით ყველას უყვარს, სიტყვით სიყვარული ადვილია მაგრამ ჩემი აზრით სამშობლოს სიყვარული მისთვის გაკეთებული საქმიდან სჩანს. მე ჯერჯერობით სამშობლოსთვის  განსაკუთრებული  არაფერი გამიკეთებია. ჯერ ხომ  ჩვეულებრივი სკოლის მოსწავლე ვარ.  მე ჯერ მხოლოდ  ის შემიძლია, საქართველო უსაზღვროდ მიყვარდეს და ვისწავლო კარგად,  რათა ჩემი ქვეყნის ჭკვიანი და განათლებული  მოქალაქე გავხდე, ჩემი ადგილი დავიმკვიდრო და ჩემი სიტყვა ვთქვა როგორც პიროვნებამ და როგორც მოქალაქემ. ეს არის ჩემი ცხოვრების მიზანი, ამისათვის კი საჭიროა კარგად ვისწავლო. ვიცოდე ჩემი ქვეყნის ისტორია,  ჩემი ქვეყნის სახელმწიფო ენა.  ენა რომელიც გამორჩეული და ულამაზესი,  უძველესი და  მსოფლიო ანბანთშორის უნიკალურია. საკვირველია საქართველო მსოფლიო რუკაზე უმცირესია და აქვს ორსაუკუნოვანი ანბანი და ენა, რომელზეც მხოლოდ საქართველოში ლაპარაკობენ, ხოხლო ისეთ დიდ ქვეყნებს, როგორებიცაა ამერიკა, რუსეთი, ინგლისი და სხვა საკუთარი ანბანი არ აქვთ, ენა კი სულ რაღაც 300-400 წელს ითვლის. ენის და ანბანის ქონა კი ქვეყნის კულტურის, ცივილიზაციისა და განვითარების წინა პირობაა. 
აქ, ამ პატარა სამოთხეში ხალხიც კარგი ცხოვრობს.  ქართველები თბილი, ალერსიანი, ძალიან მეგობრული და სტუმართმოყვარე ხალხია. საქართველოში ამბობენ: ,,სტუმარი ღვთისააო’’. მეც  ძალიან მიყვარს ქართველები და ვეცდები დავუფასო მათ ეს სტუმართმოყვარეობა და ის კეთილგანწყობა რომელიც ჩვენს მიმართ აქვთ.
   მიუხედავად იმისა რომ მე სომეხი ვარ, თავს სულაც არ ვგრძნობ უცხოდ ან გარიყულად. პირიქით, ვთვლი რომ  საქართველო ჩემია, შენია, მისია– ყველასია, ვინც მისი ფასი იცის და ვისაც იგი სიცოცხლეზე მეტად უყვარს. მე კი ვიცი რომ სიცოცხლე საქართველოს გარეშე არ შემიძლია. აქ მინდა ვიცხოვრო ჩემი და ჩემივე ქვეყნის სასარგებლოდ. 

